
Barutimayo yari umugabo ufite ubumuga bwo 
kutabona, akicara kuruhande rw’inzira hafi y’i yeriko.  
Asabiriza.  Abantu bamwe bafite umutima mwiza 
bakundaga kumuha ibiceri cyangwa bakamuha ku 
byokurya bahanyuze.  Barutimayo ntakintu 
yashoboraga gukora kuko atabonaga.  Yarasabirizaga 
gusa.



Umunsi umwe, inzira yarimo abantu benshi, 
Barutimayo yumva ibirenge by’abantu benshi.  Hari 
ibintu bidasanzwe byari birimo kuba.  Hashize 
umwanya uwo muntu utabona amenya ibyabaga.



Yesu w’i Nazareti yari mu murwa.  Imbaga yari 
yateranye ngo barebe Yesu, bamwumve.



Kubera iki Barutimayo yatakaga ngo “Yesu, mwene 
Dawidi, mbabarira!”  Kubera iki yatekerezaga ko Yesu

yamufasha?  Wenda haba 
hari abandi yari yarumvise 
Yesu yakijije.  Bamwe bari 
abafite ubumuga bwo 
kutumva, abandi ubwo 
kutavuga, abandi ubw’ingingo 
– kandi abandi ari ubwo 
kutabona, nk’uko nawe yari 
ameze.  Barutimayo akomeza 
gutaka asakuza ati “Mwene 
Dawidi, Mbabarira,” ijwi rye 
ryavuganaga ibyiringiro.



Barutimayo hari 
ikintu kimwe yari azi 
neza.  Ko natabona 
ubufasha, ashobora 
kutazongera kubona 
andi mahirwe.  Ko 
Yesu ashobora kuba 
atazongera kunyura 
aho ari ukundi.



Barutimayo 
yagombaga 
kugera kuri Yesu.  
Ariko abantu 
ntibegerayo.  
Abantu bati 
“Ssssshhh!”  
bamuburira ngo 
ngo aceceke.



Ariko Barutimayo ntiyaceceka.  
Akomeza gusakuza.  Bitunguranye 
Yesu arahagarara!  Atega amatwi!  
Ategeka ko bamuzanira uwo muntu 
utabona!  Abantu babwira 
Barutimayo bati 
“Humura,” 
“haguruka.  
Araguhamagaye.”



Ajugunya umwenda we, Barutimayo 
arahaguruka asanga Yesu.



Yesu aramubaza ati “urashaka ko nkukorera iki?”  
Wowe urumva wari gusubiza iki?  Wari gusaba 
amafaranga menshi cyangwa imyenda myiza?  Ese 
icyo nicyo barutimayo yari akeneye?



Oya, barutimayo ntiyigeze asaba Yesu 
izahabu cyangwa imyenda myiza.  

Urakizi icyo yashakaga.



Barutimayo yashakaga kureba!  Kureba ibiti, 
n’inyoni n’ubwiza bwose bw’ibyo Imana yaremye ati 
“Mwami, ndashaka guhumuka.”  Yashakaga kureba 
ngo abone uko yiyitaho kandi ntiyongere gusabiriza 
ukundi.



Maze Yesu abwira Barutimayo ati “Humuka.  
Ukwizera kwawe kuragukijije.”



Amaze guhumuka, ahita akurikira Yesu.  yagendanga 
avuga ati “Imana ni nziza!  Yankijije!”  Icyo 
nicyo cyonyine 
yashoboraga 
kuvuga.  
Byari ibihe 
byiza kuri 
Barutimayo.



Abantu bose, babibonye, 
bahimbaza Imana.  
Nanone, bari babonye 
imbaranga nziza 
z’umwana w’Imana, Yesu, 
Ahumura umukene 
utabona wahoraga 
asabiriza.



Yesu akiza ufite ubumuga bwo kutabona

inkuru yo mu Ijambo ry’Imana, Bibiliya

Yavuye mu gitabo cya

Mariko 10, Luka 18, Yohana 9

"Guhishurirwa amagambo yawe bizana umucyo." 
Zaburi 119:130



Iherezo



Iyi nkuru itubwira iby’Imana yacu 
nziza yaturemye kandi ishaka ko tuyimenya.

Imana izi ko twakoze ibintu bibi, yita icyaha.  Igihano cy’icyaha 
ni urupfu, ariko Imana iragukunda cyane kuburyo yohereje 

umwana wayo w’ikinege, Yesu, apfira ku musaraba maze ahanwa 
kubw’ibicumuro byawe.  Hanyuma Yesu arazuka, ajya mu rugo mu 

ijuru!  Niba wizera Yesu kandi ukamusaba imbabazi z’ibyaha 
byawe, azabikora!  Azaza, abe muri wowe, kandi uzabana nawe 

ubuzira herezo.

Niba ushaka kuva mu byaha byawe, bwira Imana uti: 
Ku nshuti yanjye Mana, Nizera ko Yesu ari jye yapfiriye kandi 

ko uyu munsi ari muzima.  Ndakwinginze ngwino mu buzima 
bwanjye, mbabarira ibyaha byanjye, kugira ngo none aha mbashe 
kubona ubuzima bushya, kandi umunsi umwe nzaze kubana nawe 

ubuzira herezo.  Mfasha kukumvira no kubaho ku bwawe 
nk’umwana wawe.  Amina.

Soma Bibiliya maze uvugane n’Imana buri munsi!   Yohani 3:16

